
§ 1 Ateq allaffissornerlu  

Inersimasunut inuusuttunullu unammiuaarnerit ima taaneqartarput “NP-mut anngunnniunneq” imaluunnit 
„Futsalimi nunap immikkoortuani pissartanngorniunneq“ aamma „Futsalimi nuna tamakkerlugu 

pissartanngorniunneq“ meeqqanullu „Futsalimi meeqqat unammersuarnerat“.  

Unammiuaarnerit taakku Kalaallit Arsaattartut Kattuffianniit (KAK) aaqqissuunneqarlutillu 

ingerlanneqartarput kattuffiup inatsisaasa § 2 naapertorlugu.  

Imm. 2: Aningaasaleerusussinnaasut aningaasaleerusussusaannik kajungerisilersikkusullugit,  

unammersuarnerit aningaasaliisut suliffeqarfiutaat malillugu atserneqartarsinnaapput assersuutigalugu 

“KAK (suliffeqarfik) NP”  

§ 2 Ukioq Futsal Cupeqarfik Futsal GM-eqarfik aammalu ukiut agguataarneqarneri. 

  

Imm. 1: Futsal Cup aammalu Futsal NP unammiuaarnerit ukiua aallartittarpoq 1. 

september ukiullu tulliani 31. august naasarluni.  

Imm. 2: Meeqqat Cup-imi futsalimilu NP-ini ukioqatigiiaat agguataarneqarneri ima isikkoqarput  

Ukioq unammiffiusoq peqataaffigineqarsinnaanngilaq, meeqqanut, inuusuttunut inersimasunulluunniit 

NP-mi, iligiit ukiui piumasaqaatigineqartut pingajorarterutaat angunngikkunikkit. 

Inuusuttut meeqqallu allassimasarput “U”-mik, malitsigalugu ukiut unammiuaarnerit aallartinneranni 

unammisartut ukioqqortunerpaaffissaat, tamatumalu kingorna kisitsisit 2x4 ukiumi inunngorfimmut 

assersuutaasut 

– assersuutigalugu U15-it (2011+2012-imi inuusut) 

– assersuutigalugu U13-it (2013+2014-imi inuusut) 

 

UTOQQASAAT 

 

Oldgirls-/boys 45+ 

Utoqqasaanerusuni peqataasinnaapput unammisartut ukiumi unammersuartitsiffiusumi 45-nik 

ukioqalertussat. 

 

Oldgirls-/boys 35+ 

Utoqqasaani peqataasinnaapput unammisartut ukiumi unammersuartitsiffiusumi 35-nik ukioqalertussat. 

 

INERSIMASUT 

 

Angutit 

Angutit inersimasut unammiuaarnerat angutinut taamaallaat unammiuaarneruvoq, unammisartunullu 

piumasaqaataavoq unammiuaarnerup aallartiffiani 16-ileereersimanissaq.  

Arnat 

Arnat inersimasut unammiuaarnerat arnanut taamaallaat unammiuaarneruvoq, unammisartunullu 

piumasaqaataavoq unammiuaarnerup aallartiffiani 15-ileereersimanissaq.  

INUUSUTTUT 

U18 nivissat nukappissallu 

Unammisartut minnerpaamik 15-inik ukioqartariaqarput ukiumilu unammiuaarfiusumi annerpaamik 18-

inik ukioqartariaqarlutik. (Angajullersat januaarip aallaqqaataaniit 19-inik ukioqalersinnanngillat) 

 

U15 nivissat nukappissallu 

Unammisartut minnerpaamik 13-inik ukioqartariaqarput ukiumilu unammiuaarfiusumi annerpaamik 15-

inik ukioqartariaqarlutik. (Angajullersat januaarip aallaqqaataaniit 16-inik ukioqalersinnaanngillat) 

 

MEEQQAT 

U13 nivissat nukappissallu 

Unammisartut minnerpaamik 11-inik ukioqartariaqarput ukiumilu unammiuaarfiusumi annerpaamik 13-

inik ukioqartariaqarlutik. (Angajullersat januaarip aallaqqaataaniit 14-inik ukioqalersinnaanngillat) 

 

U11 nivissat nukappissallu 

Unammisartut minnerpaamik 9-inik ukioqartariaqarput ukiumilu unammiuaarfiusumi annerpaamik 11-

inik ukioqartariaqarlutik. (Angajullersat januaarip aallaqqaataaniit 12-inik ukioqalersinnaanngillat) 

 

U9 nivissat nukappissallu 

Unammisartut minnerpaamik 7-inik ukioqartariaqarput ukiumilu unammiuaarfiusumi annerpaamik 9-inik 

ukioqartariaqarlutik. (Angajullersat januaarip aallaqqaataaniit 10-inik ukioqalersinnaanngillat) 

 

U7 nivissat nukappissallu 

Unammisartut minnerpaamik 5-inik ukioqartariaqarput ukiumilu unammiuaarfiusumi annerpaamik 7-inik 

ukioqartariaqarlutik. (Angajullersat januaarip aallaqqaataaniit 8-inik ukioqalersinnaanngillat) 

 

U5 nivissat nukappissallu 

Unammisartut minnerpaamik 3-inik ukioqartariaqarput ukiumilu unammiuaarfiusumi annerpaamik 5-inik 

ukioqartariaqarlutik. (Angajullersat januaarip aallaqqaataaniit 6-inik ukioqalersinnaanngillat) 

 

U3 nivissat nukappissallu 

Unammisartut minnerpaamik 0-inik ukioqartariaqarput ukiumilu unammiuaarfiusumi annerpaamik 3-inik 

ukioqartariaqarlutik. (Angajullersat januaarip aallaqqaataaniit 4-inik ukioqalersinnaanngillat) 

 

Imm.. 3: Inersimasuni inuusuttuniluunniit unammisartup minnerpaamik ukiussatut 

aaliangiunneqarsimasut angusimanngikkunigit, unammersuartoqarnissaanut peqataasinnaanissamut 

immikkut akuersissummik allakkatigut KAK allattoqarfianut qinnuteqartoqarsinnaavoq.  

Imm. 4: Meeqqat ukiut agguataarneqarnissaannut piumasaqaatinut naammassinninngitsut, 

unammersuarnerni peqataasinnaatitaapput unammersuarnerni aaqqissuisut qanimut 

isumaqitigiissuteqarfigineqarnerisigut. Aaqqissuisut naliliinerminni arsartup timikkut qanoq issusaa 

eqqarsaatigisariaqarpaat. 

Imm. 5: Timersoqatigiiffiit KAK-mut GIF-imullu ilaasortatut nalunaarsugaatiminnik tunniussisimasut, 

ilaasortaanermut akiliummik akiliisimasut aamma KAK-mut nalunaarsuinermut akiliummik akiliisimasut 

unammiuaarnerni peqataasinnaapput. Timersoqatigiiffiit tamarmik ilaasortatut nalunaarsugaatiminnik 

ukiumut marloriarlutik nassiussisariaqarput, siullermik kingusinnerpaamik januaarip aallaqqaataani 

aappaalu kingusinnerpaamik juulip aallaqqaataani.  

Imm. 6: Ukiumi unammersuarfiusumi unammersuarnerit amerlassusissai aaliangerneqartassapput 

kattuffiup aningaasaatai aallaavigalugit.  

§ 3 Unammeqataasinnaassuseq 

  

Imm. 1: Unammersuarneq aningaasarsiutiginagu futsalertartunut tamanut ammavoq. Nunami allami 

aningaasarsiutigalugu arsaattartoq NP-mut peqataasinnaanngilaq, soorlu aningaasarsiutiginagu 

arsaattartutut immikkoortoq 3 naapertorlugu peqataasinnaasut. 

 

Imm. 2: Arsaattartoq Futsal NP-mi unammisinnatitaaniaruni Kalaallit Nunaanni innuttaasutut 

nalunaarsorsimasariaqarlunilu KAK-mut ilaasortaasumut ilaasortaasariaqarpoq. 

 

Imm. 3: Unammisartut utaqqiisaagallartumik nunani allani najugaqarnermik nalunaarsorsimaffeqartut, 

KAK-mi ilaasortaasunut klubbinut sorlernulluunniit NP/Cup-imi peqataasinnaapput. Tamanna 

pisinnaavoq § 4 imm. 4 aamma 5-imi piumasaqaatit qulaani taaneqartut naammassippagit. 

 

Imm. 4: Arsaattartoq klubbimut unammeqataasinnaavoq minnerpaamik ullut 30-t ilaasortaareerluni 

piumasaqaatillu § 4-miittut naammassisimagunigit. 

 

Imm. 5: INUUSUTTNI imaluunniit INERSIMASUNI arsartoq, klubbi ilaasortaaffia ukioqatigiiaani arlaanni 

peqataanngippat, imaluunniit klubbi NP-mut nalunaarsimanngippat, ilaasortaaffimmik 

allanngortitsisoqanngikkaluarluni klub-imut allamut attartortinneqarsinnaavoq. 

 

Imm. 6: Unammisartunik attartortitsisoqarsinnaanera immikkoortumi 5-mi eqqaaneqartoq klubbit 

akornanni allaganngorlugu isumaqatigiissutigineqartussaavoq, KAK-llu allattoqarfianut nassiunneqarluni. 

§ 4 Klubbimut allamut nuunneq 

Arsartartoq isikkamik arsarnermi futsal NP-imut/Børne Cupimut peqataasinnaavoq §3-mi immikkoortoq 2 

malillugu klubbimut ilaasortaaguni. Arsartartoq illup iluani silamiluunniit NP-imut/Børne cupimulluunniit 

klubbimut allamut ilaasortaalluni arsaateqataasinnaasimaguni, klubbimullu allamut nuussimalluni, taava  

arsartartoq unammersuarnermut peqataaniaruni unammeqataasinnaanermut uppernarsaat 

(spillercertifikat) immersorneqarsimasoq nassassavaa, taamaasiornikkullu klubbimi nutaami 

unammeqataasinnaanngussaaq. Klubbeq inuusuttut unammersuarneranni peqataasinnaanngikkuni, 

taava klubbimi tassani arsartartoq klubbimut allamut attartortinneqarsinnaapput, 

taamaasiortoqassappallu klubbit kattuffimmut saaffiginnissapput. Unammeqataasinnaanermut 

uppernarsaateqartoqarnissaa meeqqanut utoqqasaanullu (oldboys/girls) atuutinngilaq.  

Imm. 2: Unammeqataasinnaanermut uppernarsaatit arsartartumut tunniunneqartassapput, pineqartoq 
ilaasortaanermut akiliutinut akiliisimappat aammalu NP Futsalimut 
ingerlanneqartumut/ingerlanneqalersumut peqataasimanngippat. Peqqutit allat atorlugit 
uppernaarsaatip tunniunneqarnissaa itigartitsissutigineqaqqusaanngilaq.    

Imm. 3: Klubbimut allamut nuunniaraanni KAK allattoqarfia attavigineqassooq. Ulloq allagartamik 

nuunnermik qinnuteqarfigineqartoq ilaasortaaffimmit aninertut nalunaarsorneqassaaq. 

Ilaasortaanermut uppernarsaat klubbimut ilaasortaaffigisimasaanut aamma klubbimut 

ilaasortanngorfissaanut nassiunneqassaaq, taakkualu uppernarsaat immersorlugulu atsiussavaat. Klubbi 

ilaasortaaffigisimasaata ulloq ilaasortaajunnaarfia atsiussavaa, klubbimilu ilaasortanngorfiata ulloq 

ilanngunneqarfia allattussavaa. 

Allagartaq immersorneqarsimasoq uunga nassiunneqassaaq: kak@kak.gl 

Aammattaaq klubbip uppernarsaat takutinnissaa piumaffigineqaruni, assersuutigalugu 

unammiuaarnermut atatillugu imaluunniit unammineq sioqqullugu, takutissinnaavaa. 

 

Imm. 4: Unammisartoq unammisartuujumalluni timersoqatigiiffigisaminit KAK-milluunniit, imaluunniit 

timersoqatigiiffimmit Kalaallit Nunaanni Timersoqatigiit Kattuffianni ilaasortamit, 

anisitaasimasussaanngilaq.   

Imm. 5: Arsartartoq pineqartoq anngunniunnermi klubbimut allamut ilaalluni 

peqataaqqusaanngilaq. Angunniunnermi unamminerit pineqartut 

aallartinnermiusinnaapput mellemrundimiissinnaallutilluunniit.   

§ 4 a: Hashimut sukasaasertissimanermullu misissortinneq 

  

Imm. 1: Unammersuarnermi (aallartinnerani – mellemrundemi – ajugaanniutivinnernilu) unammisut, 

sungiusaasut dommerillu akornanni hashimut sukasaasertissimanermullu misissuisoqarsinnaavoq.  

Misissortinnissamut nalinginnaq toqqarneqartut misissorneqarnissaminnut pisussaatitaapput. 

Misissorneqartussaq misissortinnissaminut itigartitsiguni unammersuarnerup sinnerani 

peqataasinnaajunnaartitaassaaq, siulersuisuninngaanniillu unammeqataasinnaannginnerup 

sivisussusissaa aaliangerneqassalluni.    

Imm.2: Misissortittup misissortinnermini atuisimasutut paasisaaguni, taava unammersuarnerup 

sinnerani peqataasinnaajunnaartitaassaaq.  

Imm. 3: Misissuinermi holdeqatigiit marluk atuisimasutut paasisaagunik, taava holdi tamarmi 

unammersuarnermi peqataasinnaajunnaassaaq (Antidopingimi malittarisassat malillugit).   

Imm. 4: Unammeqataasoq/t imaluunniit sungiusaasoq/t hashimik tigummiarlutik paasisaagunik KAK-p 

malittarisassaanni § 12 aammalu §13-i malillugu KAK-mi siulersuisut ataatsimut aaliangiissapput 

pineqartoq imaluunnniit klubbi qanoq pineqaatissinneqassanersoq.   

Imm. 5: Imm. 1-miit 3-mut pineqartut eqqarsaatigalugit KAK-p malittarisassaanni § 12 aammalu § 13-i 

malillugu KAK-mi siulersuisut ataatsimut aaliangiissapput pineqartoq imaluunnniit klubbi arlaatigut 

qaavatigut pineqaatissinneqassanersoq.  

§ 4 b Imigassamut politikki  

  

KAK-minngaanniit neriuutigineqarpoq meeqqat, inuusuttut angajoqqaallu toqqissisimanartumut 

imigassartaqanngitsumut aanngajaarniutitaqanngitsumullu ataatsimoornermut peqataasinnaassasut.  

Aalakoornartut aanngajaarniutillu allat inuusuttut meeqqallu (U18-iniik ammut) KAK ataani aaqissuussani 

inerteqqutaalluinnarput.  

Imm. 1: Klubbit unammisartullu namminneerlutik KAK-p inersimasunut unammersuartitsinerani 

unnammeqataasut imigassamik iluamik atuinissaannik akisussaaffeqarput.  

Imm. 2: Unammisartoq/t anngunniunnerup unammersuarnerulluunniit nalaani naggataarnersiornerup 

avataani ersittumik aalakoortoq/t takuneqarsimappat/a, unammersuarnermi aqutsisut, KAK-p 

malittarisassaanni § 12 aammalu § 13-i malillugu, KAKmi siulersuisunut pineqaatissiissutaasinnaasumik 

siunnersuuteqarsinnaapput.    

§ 5 NP-it ingerlanneqarneri  

Imm. 1: KAK-p siulersuisuisa ukiup tulliani unammiuaarnissat inissittassavaat, tamannalu pissaaq klubbit 

aaqqissuisussatut neqeroorfigineqareerpata. 

Imm. 2: Unammiuaarnerit sumi ingerlanneqartassanersut sapaatillu-akunneri unammiffiusut 

kingusinnerpaamik oktobarip 15-ianni tamanut saqqummiunneqassapput. Aappaagu NP-

mut ukioqqatigiiaat aaqqissuisussaannik nassaarsimanngikkunik, aaqqissuisussat, sumi 

unammisoqassanersoq ullullu qaqugu unammisoqassanersoq kingusinnerusukkut 

aalajangerneqarsinnaapput. Siulersuisut akisussaaffigaat aaqqissuisussat erseqqissarnissaat 

pisariaqanngitsumik kinguarsarneqanngitsumik. 

Imm. 3: Unammiuaarnerit sumi ingerlanneqartassanersut, ullut aallartiffii ullullu naammassiffii pillugit 

KAK-p Allattoqarfiata inaarutaasumik naatsorsuutit saqqummiutissavai kingusinnerpaamik novembarip 

15-iani, tamanna KAK siulersuisuisa kisimi allannngortissinnaavaa. 

Imm 4: Aaqqissuisut timersoqatigiiffiilluunniit peqataasussat unammiuaarnissap pilersaarutaanik 

allannguisoqarnissaanut kissaateqarpata, kingusinnerpaamik novembarip 25-tinnagu KAK-mut 

allakkatigut nalunaarutigineqassaaq. 

 

Imm. 5: Unammisaqattaarnissat pilersaarutaat, klubbit aqqi ilanngullugit, klubbinut nassiunneqassapput 

unammiuaarnerit aallartinnissaat qaammatit marluk sioqqullugit. Klubbit allanngortitserusukkunik KAK-

mut allakkatigut nalunaarutigissavaat unammiuaarnerit aallartinnissaata sapaatip akunneri sisamat 

sioqqullugu. 

  

Imm. 6: Unamminissamut sumulluunniit tunniunneqarnikumut klubbimiik unammiffiusussaq sapaatip 

akunneranik pingasunik aallartittussamut kingoqqussilluni unitsitsinermi allaffissornikkut akitsuutit 

akilerneqartassapput 2000 kr. Nalunaarnermi akiliut utertinneqarsinnaassanngilaq, KAK arlaatigut 

peqquteqavittumik unammiffiusussaagaluami unitsitsiinnarsimanngikkuni.   

Imm. 7: Unamminerit pilersaarusiorneqartut malillugit ingerlanneqarsinnaanngippata, unamminerit 

kinguartinneqarsinnaanerat pillugu piffissaq eqqorlugu KAK-p allattoqarfianut saaffiginninnissaq 

aaqqissuisut akisussaaffigaat. Pilersaarutinik allanngortitsineq ilaatigut angallannermi pissutsinik 

peqquteqarsinnaavoq. 

Imm. 8: Inersimasut inuusuttullu annerpaamik quliullutik unammeqataasinnaapput NP-ni. 

Unammersuarnissami ataatsimi qulinik amerlanerusunik peqataaniarlutik nalunaartoqarpat, nunap 

immikkoortuini holdinik amerlanerpaanik peqataaniarluni nalunaartoqartuni anngunniuttoqassaaq. 

Imm. 9: NP-mi nalunaarsimasut/peqataaniartut 4-nit ikinneruppata, katersukkat holdii imaluunniit 

illoqarfimmi holdi imaluunniit assigusoq ilanngunneqarsinnaavoq pisortatigoortumik NP-mik 

ingerlatsinissaq piviusunngortinniarlugu. Taamatut pisoqassappat § 3 Unammeqataasinnaassuseq-mi 

piumasaqaatinit assigiinngitsunit atorunnaarsinneqassapput. Kisianni § 4, imm. 4 suli atuuppoq. 

Imm. 10: Unammiuaarneq aallartinnginnerani unammiuaarnermi aqutsisussat pilersinneqassapput, 

minnerpaamik aaqqissuisunit sinniisuusunik marlunnik, dommeriniit sinniisussamik ataatsimik, KAK-millu 

sinniisussamik ataatsimik. Unammiuaarnerni aqutsisut suliassaraat unammersuarnermi malittarisassat 

malillugit isumaqatigiinnginnerit aaqqinneqarnissaat malittarisassallu malinneqarnissaat. 

 

Imm. 11: Futsal pillugu inatsit atuuttoq malillugu unammisoqassaaq. (Taamaakkaluartoq KAK 

pisussaaffeqarpoq nammineerluni unamminerit nammineq malittarisassaqarluni naleqqussarnissaanut, 

takuuk KAK-p unamminerit pillugit malittarisassai) 

Imm. 12: Inuusuttut inersimasullu unammineranni piffissaq 2x20min unammiffiussaaq, nalunaaqutat 

unitsittarlugu - Futsalimi nunat tamalaat akornanni Futsalernermi malittarisassat malillugit. U15-it 

inorlugit ukiullit unammiuaarneranni aaqqissuisut unamminerit qanoq sivisutiginissaat 

aalajangersinnaavaat holdit peqataasut amerlassusaat unammiuaarnerullu naammassinissaanut piffissaq 

atorsinnaasartik eqqarsaatigalugit. 

 

1. Piffissaq unitsinneqartassaaq  

Arsaq unammissiusumit anillassimappat:    

• Arsaq tamakkiisumik unammiffiup avataanut pisimappat, silaannakkut arsaaffimmulluunnit 

attuuteqqalluni  

• Unamminermi aqutsisut (dommer) unammineq unitsippassuk  

• Arsaq qilaamut attuuppat  

•  

Piffissaq ingerlaannassaaq  

Arsaq ingerlaannassaaq ukunani pisoqartillugu:  

• Målip napasua eqqorlugu arsaq utersaarpat, unammiffiusumiinginnarluni  

• Unamminermi aqutsisoq (dommer) bane-mi eqqorneqarpat.  

 

Illup iluani unammiffiusoq  

Unammiffiususoq minnerpaamik 4miiterinik qilaamut portussuseqaassaaq    

Arsaq qilaamut attuussimappat, iligiit arsaq qilaamut attuutsippassuk unammisaasa unammiffiup 

sinaaniik arsaq aallartissavaat indspark-erlutik.  

Imm. 13: Piffissaqarniarneq ajornakusoortillugu piffissamik uuttuinermi malittarisassat 

atorunnaarsinneqarsinnaapput, taamaalillutik aaqqissuussisut aamma najukkami unammiuaarnermi 

aqutsisut/ataatsimiititaliaq piffissamik uuttuinermi periutsit pillugit isumaqatigiissuteqarsinnaapput, 

periarfissat tulliuttut tunngavigalugit.  

1. 2 x 20 minutsit unammisoqassaaq, nalunaaqutaq unamminerup unillatsiarnerani unitsinneqarneq 

ajorluni, soorlu arsaq unammiffimminngaanniit anigaangat. Taamaakkaluartorli holdininngaanniit 

malunnartumik piffissamik kinguarsaasoqarnerani dommeri periarfissaqartuaannassaaq piffissap 

unitsissinnaanissaannut nalilersuinissaminut.  

2. U18-init ammut 2x20min. unammisoqarsinnaavoq piffissaq unitsittarnagu.  

 

3. 2 x 15 minutsit unammisoqassaaq, nalunaaqutaq unamminerup unillatsiarnerani 

unitsinneqartarluni, soorlu arsaq unammiffimminngaanniit anigaangat. Inatsik una 

atorneqarsinnaavoq inuusuttut unammineranni, nalunaaqutarli unitsinneqarneq ajorluni.  

Imm. 14: 

Maleruagassat uku meeqqanut minnerusunut (U9 aamma minnerpaanut) atuutinngillat. 

• 4-sekundimik malittarisassaq målmandimut aamma arsartumut aallartitsinermut 

• Akkumulerede frispark 

• Timeout 

• Dommeri marluk 

• Keeperimik aallartinneqarpat, arsarlu tigusisumit utertinneqqippat, kisianni suli akeqqamik 

attuisoqartinnagu, toqqaannanngitsumik isertitseriaaseq atorneqassaaq 

 

Innersuussut 

• Ajugaarujussuarnissaq pinngitsoortinniarlugu målinik pingasunik amerlanerusunillu kinguaqqatillugu 

arsaattartoq ataaseq ilanngunneqarsinnaavoq. 

• Aallartitsinerni unammisartoq minnerpaamik meterinik pingasunik ungasitsigissaaq 

• Keeperip ataasiaannarluni arsamik attuisinnaatitaanera atuutsinneqassanngilaq 

• Aappalaartumik allagarsisinneqaraanni unammisartoq unamminerup sinneranut 

peqataasinnaanngilaq, sungiusaasulli arsartoq alla isertissinnaavaat 

 

§6 Unamminermi atisat 

  

Imm.1: Klubbit tamarmik nammineq unammiffigisami atisarisartakkanik allallu unammiffigisaanni 

atisarisartakkanik atisassaqassapput.  

Unammissutit qalipaatai   

  

• Holdit marluk unammisussat imminnut qalipaatimikkut assigiinngitsunik atisaqassapput kiisalu 

dommerinut dommerillu ikiortaanut qalipaamikkuttaaq assigiittoqassanngilaq.  

• Målini arsartut (Keepere) imminnut qalipaatimikkut assigiinngitsunik atisaqassapput kiisalu 

dommerinut dommerillu ikiortaanut qalipaamikkuttaaq assigiittoqassanngilaq.  

• Målini arsartut (Keepere) tamarmik assigiimmik qalipaatilinnik atisaqartut 

taarserneqarsinnaanngikkaangata dommerip unammineq ingerlaannassasoq aalajangertassavaa.  

  

Tujuuluaqqap iluani (undertrøjer) atugaq pinngittoorani:  

• Qalipaateqatigissuai unammissut, imaluunniit  

• Qalipaatit atisap ilusaanut qalipaataanullu naapertuuttut  

  

Qarleeqqat iluanni atukkat (undershorts) qernertuusinnaapput imaluunniit qarleeqqat qalipaatigisaannit 

qalipaateqarnerusinnaallutik.  

Unammiuaarnermi malittarisassani allassimavoq taartissat saniatigut ”teknisk områdemiittut” unammisartut 

dommerillu qalipaataannik allaanerusumik atisalersortassasut.  

Imm.2: Kanaarnaveequtinik atuisoqassaaq. Dommeriminngaanniit unammisoq kanaarnaveequtinik 

atuinngitsoq paasineqarpat, pineqartoq arsaaffimminngaanniit anisinneqassaaq, aatsaallu 

iseqqissinnaalluni kanaarnaveeruseqqaarluni.   

Imm.3: Ulloq unammiffiusussaq sioqqullugu klubbit naapitsinneqassapput, tassanilu aaliangerneqassapput 
unammisussat unamminerni ilaaffissaminni qalipaatit sorliit atussaneraat. Unammisut qalipaatai 
assigeeriasaassappata holdit allat unammiffigisaanni unammisussat (pilersaarummi kingulliullutik 
taaneqartut) pisussaapput atisanik allanik qalipaatilinnik atisinissaminnik.  

§ 7 Pokaler og ujammit i.i.  

  

Imm. 1: Futsal NP-imi RM-imi imaluunnit Supercup-imi ajugaasut ”Pissartatut” imaluunniit ”Piffimmi 

pissartatut (Regionsmesteritut)” imminnut taasinnaapput ukiup tulliani NP/RM/SC-ertoqarnissaata 

tungaanut.   

 

Imm. 2: Inersimasuni Futsal GM-ertoqarnerani ajugaasut GIF-iminngaanniit pissartat 

ujamminnattarisartagaannik ”Tuukkamik” pinnatsinneqartarput.    

Imm. 3:  Futsal NP-ini tamani ajugaasut tamarmik KAK-minngaanniit guldimik ujaminnatsinneqartarput, 

nr. 2-nngortut 3-nngortullu KAK-minngaanniit sølvinnatsinneqarlutillu bronzennatsinneqartarput.  

Imm. 4: Ajugaasut tamarmik, nr.2-nngortut 3-nngortullu ilanngullugit ujaminik 17-inik 

pissaqartinneqartarput, soorlu aamma sungiusaasoq sungiusaasullu ikiortai pissarsitinneqartartut, 

annerpaamik 22-inik ujaminnattassaqartarpoq. (Arsartut 17-it taavalu aqutsisut tallimat) 

Imm. 5: Futsal NP-ni pissartanngortut tamarmik immikkut pigisassaminnik pokalimik KAK-mit 

tunniunneqassapput. Tamatuma saniatigut pokalimik ataatsimik ingerlaartumik tunniussisoqarsinnaavoq, 

klubbi tulleriiginnarnik pingasoriarluni pissartanngorniunnermi ajugaasimappat imaluunniit ukiuni 5-ini 

3-riarluni pissartanngorniunnermi ajugaasimappat, pokali ingerlaartoq pigiæivissavaat. Pokalinik allanik 

tunniussisoqassanngilaq, mini-pokalit minillugit, taakku ataasiakkaanik nersornaasiinerni nersornaatitut 

tunniunneqarsinnaapput. 

§ 8 Dommerit  

  

Imm. 1: klubbip aaqqissuisup akisussaaffigivaa, anngunniunnerni piffimmilu immikkoortortani 

unammersuarnerni, dommerinik Kalaallit Nunaanni Dommerit Kattuffianni ilaasortaasunik 

dommerissarsisimanissaq.  

Imm. 2: Kalaallit Nunaanni Dommerit Kattuffiata KAK-llu akornnanni isumaqatigiissut malillugu 

Kalaallit Nunaanni Dommerit Kattuffiata akisussaaffigissavaa unammersuarnerni 

dommerissaqarnissaq.  

Imm. 3: Unamminerup siulliup ingerlanneqarnissaanut kingusinnerpaamik ullut 30-it sioqqullugit Kalaallit 

Nunaanni Dommerit Kattuffiata akisussaaffigivaa unammersuarnermi dommeriusussat nalunaarsuiffiat 

KAK-mut akuerisassanngorlugu nassiunnissaa.  

Imm. 4: Dommerip ikiortissaanik dommerip nerriaviani inissisimasussamik 

aaliangeeqataasinnaanngitsumik toqqaasoqarsinnaavoq. Pineqartoq dommeritut 

ilinniarsimasariaqanngilaq, taamaakkaluartorli suliassaminut ilitsersuunneqarsimassalluni.  

Imm. 5: Unamminermi dommerit dommerillu pingajuat unammisut arsaattarfiup iluani avataanilu 

aqunnissaat akisussaaffigaat, nakuusertoqannginnissaanillu qulakkeerinnittariaqarlutik.  

§ 9 Akerliunermik nalunaarneq  

Imm. 1: Holdimi anføri unamminerup ingerlanneqarnerani misigiguni dommeri kukkusumik naliliisoq, 

erngerluni unamminerup ingerlanerani akerliunerminik nalunaarutiginnissaaq, taamaasiortoqartillugumi 

aatsaat naammagittaalliuutiginninnera atuutsinneqarsinnaammat.   

Imm. 2: Akerliunermik nalunaaruteqarsimaneq pillugu sungiusaasoq imaluunniit aqutsisoq pisimasoq 

pillugu unammereernermit akunnerit marluk qaangiutsinnagit allakkatigut nalunaarutiginnissaaq,  

taannalu unammersuarnermut aqutsisunut imaluunniit piffimmi unammersuarnermut 

ataatsimiititaliamut qularnaveequtitalerlugu tunniunneqassalluni.  

Imm. 3: Akerliuneq suugaluartorluunniit nalunaarutigineqarneranut tunniussineq qaqugukkulluunniit 

qularnaveeqqummik 500 kr.-imik annertussusilimmik ilaqartassaaq. Mobilepay-ikkut; 969072 imaluunnit 

KAK kontoanut akilerneqassaaq.   

Imm. 4: Unammersuarnermi aqutsisut qaqugukkulluunniit akerliunermik nalunaarutip iluamik 

misissornissaanut pisussaaffeqarput. Unamminermi malittarisassat futsalimilu malittarisassat 

malinneqarsimanngippata, ataatsimiititaliaq akerliunemut isumaqataasinnaavoq, imaluunniit 

nalilersuisoqarsimappat akerliuneq tunngavissartaqanngitsoq, taava akerliunermik nalunaarutiginninneq 

itigartitsissutigineqarsinnaavoq.  

b. Dommerip takusani aallaavigalugit siggarsimappat, tamannalu unammisumit akerlerineqarsimappat, 

unamminerup aallaqqaataaneersinnaaneranik kinguneqarsinnaanngilaq.  

  

Imm. 5: Klubbi unammersuarnermi aqutsisup aaliangiussaanut isumaqatiginninngikkuni, suliaq KAK-p 

allattoqarfia aqqutigalugu KAK-mi immikkut ittumik pisoqarsimatillugu suliaqartartut ataatsimiititaliaannut 

(turneringsledelse imaluunniit turneringsudvalgimut) suliaq ingerlateqqinneqarsinnaavoq.  

§ 10 Unamminerup nalunaarusiorneqarnera   

Imm. 1: Unamminerup naammassineraninngaanniit akunnerup affaa qaangiutsinnagu 

unamminermi dommerit unammineq pillugu nalunaarusiussapput, taannalu unamminermi 

ingerlatsisunut imaluunniit kattuffiup aallartitaanut unammiffimmiittumut tunniunneqassaaq. 

Nalunaarusiami ima allassimasoqassaaq: 

• Unammiuaarnerup taaguutaa tulleriiaarnerilu 

• Ulloq sumilu 

• Iligiit aqqi 

• Unamminerup inernera 

• Kikkut isertitsisuunersut 

• Mianersoqqusinerit anisitaanerillu 

• Naammagittaalliuutit allallu maluginiagassat 

• Dommerit aqqi 

 

Nalunaarusiaq elektroniskiusumik unammiuaarnermi aqutsisunut nassiunneqassaaq. 

Elektroniskikkut nalunaarusiortoqarsinnaanngikkaangat, nalunaarsuut assammik 

immersorneqarsimasoq unammiffiusumi Unammiuaartitsinermut Aqutsisunut tunniunneqassaaq, 

taakkualu kingorna nalunaarusiaq elektroniskiusumik nalunaarsussavaat. Nalunaarutit 

Unammiuaartitsinermut Aqutsisoqarfimmit katersorneqassapput, taakkulu unammiuaarneq 

naammassippat nalunaarusiat KAK-mut nassiutissavaat. 

Imm. 2: Timersoqatigiiffiit tamarmik pisussaaffeqarput unamminerup aallartinnissaa 

nalunaaquttap akunnera ataaseq sioqqullugu holdkorti sungiusaasumit ikiortaanilluunniit 

atsiorneqarsimasoq dommerimut imaluunniit dommerit nerriviannut tunniutisallugu, allatut 

isumaqatigiissuteqartoqarsimanngippat.  

Imm. 3: Iligiit tamarmik, unammiuaarnerni peqataasut, unamminermi ataatsimi 

(aallartiffiusumi/mellemrundimi/finalimiluunniit) 17-inik peqataatitaqarsinnaapput. Unamminermili 

ataatsimi amerlanerpaamik iligiit 14-it peqataasinnaapput. Unammisartut pingasut 

nalunaarsorneqassapput "oversidderitut", unammiuaarnerullu ingerlanerani aatsaat unamminerni allani 

taarserneqarsinnaallutik. Taakkualu saniatigut sungiusaasup sungiusaasullu ikiortia 

ilanngunneqarsinnaallunik. Holdimi anførip atiata nalaani krydseqassaaq.  

Imm. 4: Unamminermi holdi marluk unammiffiussaaq, tamarmik immikkut arsartunik amerlanerpaamik 

tallimanik banemiititaqarsinnaapput. Ataaseq taakkunani målmandiussalluni. Unammineq 

aallartissinnaanngilaq holdi arlaannaalluunniit pingasuniik ikinnernik arsartoqarniaruni. Unammineq 

unitsinneqassaaq holdi arlaat pingasuniik ikinnernik arsartoqarniaruni.  

Imm. 5: Unamminermi ataatsimi amerlanerpaamik qulaaluanik taartissaqartoqarsinnaavoq. 

Unamminermi ataatsimi qassinik taarsiisoqarsinnaanera killilerneqanngilaq.  

Imm. 6: Børne Cupertoqarnerani unamminermi malittarisassat ”appasinnerusumik” 

atuutsinneqassapput, taamaasiortoqassappallu aaqqissuisut pisussaapput unamminerit 

aallartinnginnerini dommerinut nalunaaruteqartoqarnissaanut.§ 15 Imm 6 taavalu 7 takuuk. 

Imm. 7. Aammattaaq malittarisassat allat pisariaqartinneqaraangata allanngortinneqarsinnaapput. 

  

 

  

  

  

  

  

  

  

  

  

   



   

 

 

§ 11 Arsaattarfik  

  

Imm. 1: Arsaattarfiup FUTSALIMI inatsisit malissavai.   

Angissutsit    

  

Illoqarfigisami unamminerit;      

  

Takissutsit (sidelinjer):   

• Minnerpaamik 25 meter.   

• Annerpaamik 42 meter.   

Silissuseq (mållinjer):   

• Minnerpaamik 16 meter.   

• Annerpaamik 25 meter.   

 

   

     

  

 

 

 

 

 

 

 

 

 

 

 

 

 

 

Nunat assigiinngitsut akornanni unamminerni;  

  

Takissutsit (sidelinjer):   

• Minnerpaamik 25 meter.   

• Annerpaamik 42 meter.   

Silissuseq (mållinjer):   

• Minnerpaamik 16 meter.   

• Annerpaamik 25 meter.   

 



  

   

 

Mini-Futsal (U9-nut mikinerusunullu inassutigineqartoq) 

• Unammeriuseq: 4 (målmandi ilanngullugu) 

• Arsaattarfik: 15 x 20 meterit missaat 

• målit angissusaa: Minnerutinneqarsinnaapput 

• Keeper: Aap 

• Meeqqanut tulluarneruvoq: qulingiluanik ukiulinniik ammut 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



   

 

 

§ 12 Futsalertoqarnerani arsat atorneqartut  

  

Imm. 1: Klubbi aaqqissuisoq pisussaavoq unammersuarnerup aallartinnerani arsanik futsalimi 

atorneqartartunik unamminernut tamanut (aallarniutaasuni anngummiunnernilu) naammattunik 

tunniussinissaa.  

Imm. 2: KAK pisussaavoq ajugaanniutivinnerni tamanut arsanik futsalimi atorneqartartunik 

tunniussinissaminut. Futsalimi arsat atorneqartussat tamarmik dommerininngaanniit 

akuerineqaqqaassapput.    

b. Ajugaanniutivinnerni arsat futsalerutit atorneqartussat KAK-mut tapersersuisuninngaanneersut 

atorneqarsinnaapput. Suliassarlu KAK-mingaanniit suliarineqassaaq.  

Futsalimut arsamik qanoq angitigisumik toqqaanissaq pillugu siunnersuut 

Angissuseq 2/3 (Mini/Junior): U6-U9. (52,5-54,5cm) 

Angissuseq 3 (Mellem): U9-U13. (55-59 cm taavalu oqimaassuseq 350-390 gram) 

Angissuseq 4 (Senior/Officiel): Pisortatigoortumik angissusissaa U15-iniik qummut. 

 

  

§ 13 Unamminissamut peqataanngitsoorneq 

  

Imm. 1: Klubbi inatsisit malillugit arlaatigut peqquteqarani pilersaarutit malillugit 

unamminissaraluaminut annerpaamik minutsit tallimat sinnerlugit piareerluni 

unammeriaannanngorsimanngippat, dommeri pisinnaatitaavoq unamminissaraluamik 

taamaatiinnartitsisinnaanissaminut. Dommerip klubbi unamminermut agginngitsoortoq ajorsartutut 

nalilertarpaa. Taamaattoqarsimatillugu dommeri pisut pillugit KAK-mut nalunaarusiussaaq.  

Imm. 2: Unamminermi peqataasussat Klubbi/Holdi illoqarfik unammiffissami minnerpaamik ulloq ataaseq 

sioqqullugu tikereersimasussaapput. Holdi angalanissaq unammiffiusussaq ulloq sioqqullugu 

tikittussaalluni kisianni angallannermi arlaatigut kinguaattoortoqarluni imaluunniit sila peqqutaalluni 

kinguaattoortoqaruni soorunami tamanna takkutinngitsoornertut isigineqarnavianngilaq 

maleruagassanillu unioqqutitsisutut taaneqarsinnaanani. Arlaatigut program aaqqiivigineqassaaq taamak 

pisoqassagaluarpat.  

Imm. 3: Klubbi holdiluunniit ulloq taanna unammiffissaq tikittussaasimaguni kisianni tikinngitsoorlutik, 
imaluunniit piaaraluni unammiuaarneq suli naammassinngitsoq angerlaruni,  imaluunnit angallanneq 
silaluunniit pissutigalugu piffissaq eqqorlugu tikissinnaanatik, tamanna klubbip holdilluunniit nammineq 
akisussaaffigaa, tamannalu unamminermi takkutinngitsoornermik naatsorsuunneqassalluni.  

Imm. 4: Tamatuma kingorna KAK-p siulersuisuisa aalajangertarpaat timersoqatigiiffik qanoq 

pillagassanngortinneqassanersoq.   



  

   

 

Imm. 5: Pineqaatissiissutaasinnaasartut assigiinngitsut sisamat tassaapput:  

a) Unammineq 0–3 –mik ajorsarfiussaaq    

b) kr. 1.000, -imik akiligassiisoqassaaq  

c) Klubbip maannamut angusaanik atorunnaarsitsineq  

d) Ukiup sinnerani unamminissanut/unamminissamulluunniit tulliuttumut ilaasinnaajunnaartitaaneq.  

  

§ 14 Unammisitsinerni aningaasaqarniarneq  

  

Imm. 1: Unammersuarnerit ingerlanneqassapput klubbit peqataaniarlutik akiliutaannit, tapersersuisut 

tunissutaannit aammalu KAK-minngaanniit tapit atorneqarnerisigut. kiisalu KAK-mit tapiissutinit, Kalaallit 

Nunaanni Timersoqatigiit Kattuffiata ingerlatsinermut tapiissutai atorlugit.   

  

Imm.2: KAK-ip aningaasaatai apeqqutaallutik, KAK-i unammisoqaqqinnissaanut aningaasalersuinini 

unitsikkallarsinnaavaa.  

Imm. 3: Kalaallit Arsaattartut Kattuffiat timersoqatigiiffinnut peqatigiiffinnullu nerisassanik 

tapiissuteqarneq ajorpoq, aamma tamanna aaqqissuussisunut atuuppoq. Nerisaqartitsineq nammineq 

akusissaaffigineqartarpoq.  

§ 15 Unammisitsinerit ilusai  

  

Imm. 1: Kreds-/piffinni unammersuarnerit (Regionsmesterskabit), Supercup / Futsal NP ligatut, cup-itut 

imaluunniit unammiffigisartakkami allalluunniit unammiffigisartagaattut ingerlanneqarsinnaapput. 

(Indledende taavalu mellemrunder anngunniunnertut isigineqassapput) 

Imm. 2: Piffimmi unammersuarnerit (Regionsmesterskabit) / Futsal GM / Supercup aamma 

ingerlanneqarsinnaapput nunami inissisimaffik aallaavigalugu klubbinik agguataarinikkut 

ingerlanneqassallutillu pingasoqiusamik, unamminerit aallarniutaasut, mellemrundit 

ajugaanniutivinnerillu.   

Imm. 3: Malittarisassat tulliuttut atuupput:  

Inersimasuni klubbi amerlanerpaamik holdimik ataatsimik sassartitsisinnaavoq, inuusuttunilu 

amerlanerpaamik marlunnik holdeqarsinnaapput, meeqqani killeqanngillat. 

 

1) Rundini aallarniutaasuni(indledende) (ligatut, unammiffigisartakkami allalluunniit 

unammiffigisartagaat aallaavigalugu unamminerni)  

2) Mellemrundini piffinni unammersuarnertut (Regionsmesterskabitut) ingerlanneqartuni    

3) Ajugaanniutivinnerni  

    

 



   

 

 

a)    

Unammiuaarneq aallartimmat holdit 17-inik ilaasortallit nalunaarsorneqarpata, taakkua unamminerup 

sinnerani (mellemrunde-imi, finalerundimi) taarserneqarsinnaassanngillat. 17-it inorlugit peqataasut 

nalunaarsorneqarpata, unamminerup ingerlanerani 15-it tikillugit ilaneqarsinnaapput.                         

Supercupimi unammisinnaatitaaneq: Unammisartut NP-imut anngunniunnermi, NP-mi klubbimut 

Supercupimut anngussinnaasuni peqataasimasut, pineqartumi unammiuaarnermi tassani klubbimut 

tamatumunnga ilaasussaapput. Holdi peqataaffigisaq Supercup-imut anngukkaangat, unammisartoq 

klubbimut allamut nuussinnaanngilaq Supercupimilu tassani peqataasinnaanani. 

  

b)    

Rundimut tullianut ingerlaqqinnermi unammisartut taarserneqarsinnaapput (mellemrunde, 

finalerunde).  

Imm. 4: Pulje-mi unamminerit ima ingerlanneqassapput:   

1) Puljeqatigiit tamarmik imminnut unammissapput    

2) Ajugaaneq 3 pointimik naleqarpoq  

3) Naligiinneq 1 pointimik naleqarpoq  

4) Ajorsarneq 0 pointimik naleqarpoq   

5) Pointit katinneqarnerini holdi pointeqarnerpaaq puljemi ajugaasuussaaq  

6) Holdit marluk amerlanerilluunniit pointeqatigiippata ima iliortoqassaaq:   

a) Imminnut unamminerminni pointit amerlanerpaat  

b) Imminnut unamminerminni isertitaqarnerpaasut  

c) Imminnut unamminerminni isertitat amerlanerpaat  

d) Iligiit a)-miit c)-mut tulleriiaarinermi suli assigiimmik inissikkunik,      Piumasaqaatit a)-miit c)-mut 

unamminerni taamaallaat atuupput      iligiit taakkua akornanni unamminerit taakkua inissisimaffii   

     aalajangerniarlugit. Aalajangiisoqanngikkaangat piumasaqaatit e)-miit i)-mut       

allassimasut atuupput    

e) Unamminerni tamani isertitat amerlanerpaat  

f) unamminerni tamani isertitaqarnerpaaneq  

g) Unammersuarnermi sungaartunik aappalaartunillu takutitsineq tunngavigalugu katillugit 

minnerpaaffilerneqartut.  

(aappaluttunik allagartaqarneq = 3 point,            

sungaartunik allagartaqarneq = 1 point,  

     unamminermi marlunnik sungaartunik takutitsineq = 3 pointit)  

h) Makititsinerit  

  

 

 



  

   

 

Imm. 5: Ajugaanniutivinneq aamma ingerlanneqarsinnaavoq peqataasut tamarmik imminnut 

unammisinneritigut, unamminerillu ingerlanneqarsinnaapput ingerlatseriaatsit assigiinngitsut 

pingasut atorlugit:   

a) Pointit katinneqarnerini pointeqarnerpaat ajugaassapput    

b) Holdit pointeqarnerpaat marluk ajugaanniutivillutik unammisinneqarsinnaapput  

c) Semifinalit ingerlanneqarsinnaapput nr.1-iusup nr. 4-sumut unammineratigut aammalu nr.2-jusut nr. 3-

jusunullu unammisinneratigut. Unamminerni ajugaasut ajugaanniutivillutik unammissapput.  

  

Imm. 6: Meeqqanut unammisitsisoqarnissaanut aaqqissuisut KAK-miillu aallartitaq unamminissanut 

inatsisissat unammisussanut nalimmassassavaat.  

Imm. 7: Unammiuaarnermi aqutsisut KAK-mit toqqarneqartarput.   

Imm. 8: Ajugaanniutivittoqalertillugu inuiattut erinarsuut appinneqartassaaq.  

  

§ 16 Peqataasinnaajunnaarsinnaanermut aaliangiissutit  

  

Imm. 1: Unamminermi arsaattartoq toqqaannartumik unamminermit anisitaaguni tamanna 

unamminissamut ataatsimut peqataasinnaajunnaarnermik kinguneqartarpoq. Pineqartorlu 

unamminermini akuerineqarsinnaanngilluinnartumik iliuuseqarluni anisitaasimappat, 

unamminernut peqataasinnaajunnaarnerit arlaqarsinnaapput.  

Imm. 2: Unamminermi ataatsimi marloriarluni mianersoqqussummik tunineqartuq anisitaassooq, tamanna 

unamminermut ataatsimut peqataasinnaajunnaarnermik kinguneqassanngilaq.   

Imm. 3: Unammisartoq unamminermi kingullermi mianersoqquneqareerluni unamminermut nutaamut 

ilannguttoq, unamminermi ingerlasumi mianersoqquneqaqqippat anisitaassanngilaq.  

Imm. 4: Unammisartoq unamminerni tulliuttuni pingasuni mianersoqquneqarpat, tamanna unamminermi 

ataatsimi unammisinnaajunnaarnermik kinguneqassaaq. Unammisartoq unamminermi ingerlasumi 

anisitaassanngilaq, immikkoortoq 2 naapertorlugu mianersoqquneqareersimanngikkuni.  

Imm. 5: Unammisartoq mianersoqquneqarani unammineq naappagu, mianersoqqussutit katersorsimasat 

atorunnaarsinneqassappaut.   

Imm. 6: Arsartartoq, sungiusaasoq sungiusaasulluunniit ikiortaa akuerineqarsinnaanngitsumik arsaaffiup 

iluani avataaniluunniit pissusilersorsimappat, tamanna peqataasinnaajunnaarnermik 

kinguneqarsinnaavoq. (Futsalloven taavalu GIF-ip pissuserissaarnermik maleruaqqusai takukkit)   

Imm. 7: Arsartartoq 16.1 aammalu 16.3 malillugit peqataasinnaajunnaarnermik ataatsimit 

amerlanerusumik tunineqarsimasoq, unamminermut aatsaat peqataaqqissinnaavoq 

peqataasinnaajunnaarnerup amerlaqataanik unamminerit ingerlareerpata.  



   

 

 

Imm. 8: Klubbi arsartartumik peqataasinnaajunnaarnissamik pineqaatissinneqarsimasumik atorluni 

unammisimaguni, unamminerni unioqqutitsilluni unammeqartaasinnaanngitsumik ilaqarluni 

unammiffigisimasai tamarmik 0–3-mik ajorsarfiusimasutut nalilerneqassapput.  

Imm. 9: Ajugaanniutivittoqarnissaanut anngunniunnerni (indledende & mellemrunde) 

mianersoqqutaasimasut anisitsisimanerillu pissarsiarineqarsimasut tamarmik ajungaaniutivinnerit 

aallartinneranni atorunnaarsinneqartarput.  

Imm. 10: Unamminermi dommerip akisussaaffigivaa mianersoqqussutinik tunineqarsimasut 

nalunaarsorsimaffiat unammersuarnermi aqutsisunut tunniunneqarnissaa, taakkunanngaanniillu klubbit 

eqqugaasut unammeqqinnginnerminni mianersoqqussutit/peqataasinnaajunnaarnerillu qanoq 

isikkoqarnerinik paasissutissiiffigineqassallutik.  

§ 17 Ajugaanniutivinnerit  

   

Imm. 1: Peqatigiiffik pissartanngorniutsitsinissamik aaqqissuisoq KAK-mik suleqateqarnissaminut 

pisussaaffeqassaaq, tassani ilaatigut erseqqissarneqassaaq pissartanngorniutivinnermi kikkut 

akisussaanersut kiisalu KAK-mit kikkut sinniisuussanersut.  

Stk. 2: Suleqatigiinnissamik isumaqatigiissummi ukua ilanngunneqassapput: Illoqarfimmut allamut 

unammiartortut unnuisarnissaat, dommerit unnuisarnissaat, unammisartut dommerillu tikiffissaannut 

aallarfissaannullu assartuinissaat, unammisartut dommerillu atisalersortarfissaannik uffartarfissaannillu 

pilersitsineq, unammiffiullu unamminerit tamaasa malittarisassat atuuttut malillugit 

piareersarneqartarnissaa.   

§ 18 PISSUTSINI ALLAANERULLUINNARTUNI  

  

Nunarsuaq tamakkerlugu tuniluuttoqarsinnaanera pissutigalugu oqartussaasullu allat killilersuutaat 

pissutigalugit, unammiuaarnermut malittarisassat malittarisassanik matumaniit allaanerusut TU & KAK-p 

allanngortissinnaavai.  

   

  

Nutartigaq:   

Atuutilerfia;  

01 september 2026, KAK-mi turneringsudvalg-i (TU)  

   

Sinnerlugu;   

   

__________________   

Aqissiaq Ludvigsen 

  


